
Pwrpas a Gwerth

Mae'r Dyddlyfr Dysgu yn offeryn adfyfyriol sy'n cefnogi darpar athrawon i ddatblygu eu hunaniaeth
broffesiynol, olrhain eu cynnydd ac ymgymryd a dysgu proffesiynol ystyrlon. Mae'n cyd-fynd a'r
Safonau Proffesiynol ar gyfer Addysgu ac Arweinyddiaeth yng Nghymru ac yn cefnogi agweddau
allweddol ar Safonau Proffesiynol y CGA a meini prawf achredu Llywodraeth Cymru, gan gynnwys
adfyfyrio strwythuredig, ymateb i adborth a dysgu proffesiynol.

Mae ymchwil yn dangos bod adborth a deialog mentoriaid yn cynyddu'n sylweddol werth yr
adfyfyrio a gofnodir yn y dyddlyfr, gan helpu darpar athrawon i olrhain eu twf, magu hyder a
datblygu llais proffesiynol.

Dylai adfyfyrio effeithiol yn y Dyddlyfr Dysgu:

symud y tu hwnt i ddisgrifio

arwain at weithredu

canolbwyntio ar brofiad y dysgwr

datblygu drwy ddeialog broffesiynol gyffredin

YV V V V

Canfu gwaith peilot partneriaeth diweddar fod awgrymiadau adfyfyrio strwythuredig yn cefnogi
darpar athrawon i feddwl yn fwy dwfn am eu hymarfer, gwneud newidiadau i'w haddysgu, rhoi mwy
o sylw i brofiadau dysgwyr a datblygu hyder yn eu dysgu proffesiynol. Tynnodd y gwaith peilot sylw
hefyd at y rél bwysig y mae mentoriaid yn ei chwarae wrth gefnogi meddwl adfyfyriol drwy ddeialog
ac adborth rheolaidd.

Mae'r Dyddlyfr Dysgu, felly, yn fwy na chofnod o ddigwyddiadau. Mae'n offeryn dysgu proffesiynol
cyffredin sy'n cefnogi adfyfyrio, deialog a datblygiad parhaus drwy gydol y lleoliad.

Sut i Ddefnyddio'r Dyddlyfr Dysgu

Cofnodi Adfyfyrio

> Dylai darpar athrawon wneud cofnodion rheolaidd yn y Dyddlyfr Dysgu drwy gydol eu
lleoliad. Disgwylir i fentoriaid ymgysyllitu'n rheolaidd a&'r cofnodion drwy sylwadau,
cwestiynau a deialog adfyfyriol.

» Gellir cofnodi adfyfyrio ehangach (y tu hwnt i wersi a addysgir) yn ddyddiol fel y bo'n
briodol, a gall gynnwys sgyrsiau gyda rhieni/gofalwyr, arsylwadau o aelodau eraill o staff,

rhyngweithiadau a chydweithwyr neu gymbheiriaid, adfyfyrio ar ddarllen ehangach,
targedau personol ac ystyriaethau cynllunio.

> Dylai adfyfyrio ganolbwyntio ar gynnydd plant yn ogystal & safonau addysgu.

> Mae cofnodion byr, a ffocws yn dderbyniol, yn enwedig yn ystod cyfnodau prysur. Y
pwyslais yw ansawdd yr adfyfyrio, nid maint na nifer y cofnodion.

Deialog Ddwyffordd

> Dylai'r Dyddlyfr Dysgu weithredu fel dogfen broffesiynol gyffredin lle mae darpar athrawon a
mentoriaid yn cymryd rhan mewn deialog adfyfyriol barhaus.

> Disgwylir i ddarpar athrawon ddefnyddio'r dyddlyfr yn rheolaidd i gofnodi adfyfyrio,
cwestiynau, arsylwadau ac egin feddwl proffesiynol.

> Disgwylir i fentoriaid ymgysylltu'n rheolaidd & chofnodion y dyddlyfr a'u defnyddio'n sail i
drafodaeth broffesiynol. Gall hyn gynnwys gofyn cwestiynau archwiliol, annog dadansoddiad
dyfnach, tynnu sylw at brofiad y dysgwr, nodi cryfderau a chefnogi'r darpar athro i
benderfynu ar y camau nesaf.

> Dylai'r adfyfyrio a gofnodir yn y Dyddlyfr Dysgu lywio cyfarfodydd adfyfyrio wythnosol a

sgyrsiau proffesiynol o ddydd i ddydd. Y Dyddlyfrau Dysgu mwyaf effeithiol yw'r rhai lle mae
ysgrifennu adfyfyriol a deialog broffesiynol yn gweithio gyda'i gilydd i gefnogi twf
proffesiynol.

Disgwyliadau Proffesiynol o ran Defnyddio'r Dyddlyfr Dysgu

>

>

Y

Rhaid i'r Dyddlyfr Dysgu fod ar gael i Fentoriaid Dosbarth/Pwnc ac aelodau eraill o staff bob
amser, ond ni ddylai fod yn hygyrch i ddisgyblion.

Gan fod y Dyddlyfr Dysgu yn ddogfen broffesiynol, er nad yw'n ddogfen ffurfiol, rhaid
defnyddio iaith briodol ac ni ddylid enwi aelodau staff na phlant.

NID "Rhestr o Bethau i'w Gwneud" yw'r Dyddlyfr Dysgu. Os oes angen rhestrau, dylid eu
cadw mewn man arall.

Dylid trafod cynnwys y Dyddlyfr Dysgu yn ystod y Cyfarfod Adfyfyrio Wythnosol.

Caiff y Dyddlyfr Dysgu ei archwilio o bryd i'w gilydd gan diwtoriaid y Brifysgol, Arweinwyr
Rhwydwaith ac Uwch Fentoriaid.

Rél'y Mentor

Mae mentoriaid yn chwarae rhan bwysig wrth wneud y mwyaf o werth y Dyddlyfr Dysgu. Mae
ymgysylltiad effeithiol gan y mentor yn helpu darpar athrawon i symud y tu hwnt i ddisgrifio,
canolbwyntio ar brofiad y dysgwr a nodi camau nesaf ystyrlon yn eu dysgu proffesiynol.

Dylai mentoriaid:

YV V.V V V VY

ymgysylltu'n rheolaidd a chofnodion y Dyddlyfr Dysgu

defnyddio cwestiynau ac adborth i annog adfyfyrio dyfnach

canolbwyntio trafodaethau ar brofiadau a chynnydd dysgwyr

cefnogi darpar athrawon i nodi cryfderau, meysydd i'w datblygu a'r camau nesaf
defnyddio cofnodion y Dyddlyfr Dysgu yn sail i ddeialog broffesiynol barhaus
modelu meddwl adfyfyriol ac ysgrifennu adfyfyriol pan fo'n briodol

> helpu darpar athrawon i ddewis a defnyddio awgrymiadau adfyfyrio, yn enwedig yn ystod
camau cynnary lleoliad

> darparu sgaffaldau ar gyfer meddwl adfyfyriol drwy ddefnyddio awgrymiadau a
chwestiynu i symud yr adfyfyrio y tu hwnt i ddisgrifio

> lleihau'r cymorth yn raddol wrth i ddarpar athrawon ddatblygu'n ymarferwyr adfyfyriol
mwy hyderus ac annibynnol.

Bwriedir i'r Dyddlyfr Dysgu fod yn offeryn dysgu proffesiynol cyffredin. Er bod darpar athrawon
yn gyfrifol am gofnodi eu hadfyfyrio, mae ymgysylltiad mentoriaid yn helpu i ddyfnhau meddwil
adfyfyriol ac atgyfnerthu'r cysylltiad rhwng adfyfyrio, deialog broffesiynol a gwelliannau mewn
ymarfer.

Awgrymiadau i Ddarpar Athrawon a Mentoriaid er mwyn Cefnogi Adfyfyrio Darpar Athrawon:
Mae'r awgrymiadau canlynol wedi'u cynllunio i gefnogi adfyfyrio sy'n:

e symudy tu hwnt i ddisgrifio

e arwain at weithredu

e canolbwyntio ar brofiad y dysgwr

e datblygu drwy ddeialog broffesiynol gyffredin.

Cynlluniwyd yr awgrymiadau hyn i sgaffaldio meddwl beirniadol a chefnogi dysgu trawsnewidiol.
Eu nod yw cefnogi darpar athrawon i symud o ddisgrifio i ddadansoddi, gan alluogi twf
proffesiynol ystyrlon.

Mae awgrymiadau i fentoriaid wedi'u cynnwys ar ffurf cwestiynau hyfforddi y gellir eu defnyddio i
ymestyn meddwl, cefnogi sgyrsiau adfyfyriol a helpu darpar athrawon i nodi'r camau nesaf yn eu
datblygiad proffesiynol.

Dangosir isod enghreifftiau o Ddyddlyfrau Dysgu sy'n dangos adfyfyrio effeithiol.

